
Мақола ба  таҳлили мавзӯи нишонаҳои тақсимшавии ададҳо ҳамчун масъалаи математикӣ, 
методӣ ва таърихӣ бахшида шудааст. Тазаккур меравад, ки тақсимшавии ададҳо яке аз  
ҷолибтарин мавзӯоти курсҳои математикаи ибтидоӣ дар мактабҳои миѐна ва ҳам дар 
муассисаҳои таҳсилоти олии касбии педагогӣ мебошад.Муаллифон бар ин назаранд, ки ин масъала 

ҳам хусусияти педагогӣ ва ҳам илмӣ-методӣ дошта,  ҳалли дурусти он таваҷҷӯҳи хонандагонро ба 
омӯзиши математика зиѐд мекунад. Дар мақола нишонаҳои тақсимшавии ададҳо дар асоси 
мисолҳои мушаххас нишон дода шудаанд, ки барои ташаккул додани шавқу ҳаваси маърифатии 
хонандагону донишҷӯѐн ба математика мусоидат менамоянд.Хулоса мешавад, ки омӯзиши мавзӯи 
нишонаҳои тақсимшавии ададҳо барои ташаккули ҷаҳонбинию илмии хонандагони муассисаҳои 
таҳсилоти миѐнаю касбӣ ва хусусан касбии омӯзгорӣ таъсири бағоят мусбат дорад.  

 

Ключевые слова: математика, методика, педагогика, история, числа, ученик, учитель, 
мировоззрение, школа 

Статья посвящена анализу темы признак делимости чисел как математической, 
методологической и исторической проблемы. Отмечено, что признак делимости чисел является 
одной из самых интересных тем в курсе элементарной математики в общеобразовательных 
школах и высших педагогических учебных заведениях повышает усвоение математики. Авторы 
считают, что данная проблема имеет как педагогический, так и научно-методический характер, 
и ее правильное решение повысит интерес учеников к изучению математики. В статье на 
конкретных примерах показаны признаки  делимости чисел, способствующие формированию 
познавательного интереса школьников к математике. Сделан вывод, что изучение предмета 
распределения чисел очень положительно влияет на формирование мировоззрения и научных 
познаний студентов среднего и профессионального образования,  особенно студентов 
профессиональных педагогических заведений. 

One of the most interesting aspects of elementary mathematics courses is a sign of the divisibility of 

numbers in the process of teaching mathematics, both in secondary schools and in higher professional 
pedagogical educational institutions. It should be noted that the relevant issue is both pedagogical and 
scientific-methodological in nature, which increases students’ interest in studying the “Queen of Science” - 
mathematics. The article is addressed primarily to primary school teachers; it can be used independently 
by both schoolchildren and students of pedagogical universities. 

 

Дар ҷараѐни таълими математика дар муассисаҳои таҳсилоти миѐнаи умумӣ ва олии касбии 
омӯзгорӣ яке аз масъалаҳои шавқовари курси математикаи ибтидоӣ (элементарӣ) ин нишонаҳои 
тақисмшавии ададҳо ба шумор меравад. Бояд гуфт, ки масъалаи мазкур ҳам хусусияти  методӣ ва 
ҳам илмӣ дошта, шавқу ҳаваси хонандагонро ба омӯзиши математика афзун мегардонад, ин 
нишонаҳои тақсимшавии ададҳо ба шумор меравад. 

Аз равзанаи таърихи илм назар афканем, масъалаи мазкур ҳанӯз ҳазорсолаҳо қабл аз рӯзгори мо 
диққати донишмандони риѐзидонро ба худ ҷалб карда будааст. Масалан, донишманди овозадори 
тоҷик Абӯалии Сино (980-1037) нишонаи тақсимшавии ададҳоро ба адади 9 нишон дода буд, ки он 
дар таърихи илм бо номи “масъалаи Абӯалии Сино” собит шудааст [5, с. 34]. 

Хонандагон баъди аз худ кардани ин мавзӯъ ба зудӣ тақсимкунандаи умумии ададҳоро муайян 
карда метавонанд ва ҳар гуна мисолҳои математикии марбут ба тақсимро зудтар ҳал менамоянд. 

Дигар ҷиҳати масъала ин аст, ки ҳарчанд дар китобҳои дарсии тоҷикӣ ва русии мактабҳои миѐна 
мавзӯи нишонаи тақсимшавии ададҳо баррасӣ шудааст, вале он бо нишонаҳои тақсимшавии баъзе 
ададҳо маҳдуд шудааст. Вақте хонанда нишонаҳои тақсимшавии ададҳоро ба 1, 2, 3, 5, 10, ѐд 
мегирад, дар зеҳни ӯ саволҳои нишонаҳои тақсимшавӣ ба дигар ададҳо, масалан, ба 4, 6, 7, 8, 9 низ 
пайдо мегардад. 

Дар мақолаи мазкур мо кӯшидем ба таври мухтасар ва бо мисолҳои мушаххас нишонаҳои 
тақсимшавии ададҳоро ба 1, 2, 3, 4, 5, 6, 7, 8, 9, 10, 11, 12, 25, 36 нишон диҳем. 

Нишонаи тақсимшавӣ ба 1. Ҳар гуна адад ба 1 тақсим мешавад, ба ҳамон қимате, ки доро аст.  

Масалан: 18:1=18; 1000:1=1000; 1:1=1; 0:1=0; −5: (−5) = 1, √2:√2 = 1, ln 25 = ln 25, ва ғайра. 

Нишонаи тақсимшавӣ ба 2. Ҳар гуна ададе, ки бо рақами ҷуфт ѐ сифр (0) ба охир мерасад, ба 2 
бе бақия тақсим мешавад. Масалан: 14:2=7; 18:2=9; 1000:2=500 ва ғайра. 

Нишонаи тақсимшавӣ ба 3. Ҳар гуна ададе, ки суммаи (маҷмӯи) рақамҳояш ба 3 бе бақия 
тақсим мешавад, пас худи адад ҳам ба 3 бе бақия тақсим мешавад.  

Масалан: 81:3=(8+1=9:3=3)=27; 426 : 3 = (4 + 2 + 6 = 12 : 3 = 4) = 142; 6397485 : 3 = (6 + 
3+9+7+4+8+5=42=4+2=6:3=2)=213249 ва ғайра. 

Ин суханонро бо забони формула чунин баѐн мекунем, Бигзор адади abcdef... дода шуда бошад. 
Он гоҳ шарти нишонаи тақсимшавии бе бақия ба 3 чунин аст. Агар (a+b+c+d+e+f+...) ба 3 бе бақия 
тақсим шавад, пас abcdef... ба 3 бе бақия тақсим мешавад. 

Нишонаи тақсимшавӣ ба 4.  Агар ду рақами охирони адад аз сифрҳо (00) иборат бошанд ѐ 
ададеро ташкил диҳанд, ки он ба 4 бе бақия тақсим шавад, пас худи адад ҳам ба 4 бе бақия тақсим 
мешавад. Масалан: 700:4=175; 824:4= 206. Инро тавассути формула чунин навиштан мумкин аст. 
Адади abc ба 4 бе бақия тақсим мешавад, агар bc ба 4 бе бақия тақсим шавад. Мо мисолҳоро танҳо 
барои ададҳои серақама мушоҳида кардем. Бо ададҳои бисѐррақама ҳам чунин муносибат кардан 

лозим аст. Бигзор адади бисѐррақама дар шакли abcdefghk дода шуда бошад. Дар он сурат низ мо ду 
рақами охиронашро интихоб мекунем, ки агар ду сифр (00) бошад, пас ба 4 бе бақия тақсим мешавад. 
Агар ададҳои ғайрисифрӣ бошад, боз суммаи ду адади охиронро ба 2 тақсим мекунем, адади ҷуфт ҳосил 
шавад, ба 4 бе бақия тақсим мешавад ва тоқ бошад, ба 4 бе бақия тақсим намешавад. Масалан: 
7897453400:4=1974363350; 9387624536:4= 2346906134 ва ғайра. 

Шарти ғайрисифрии тақсимшавии бе бақия ба 4-ро тавассути формула чунин навиштан мумкин 

аст. Адади abcdefghk дар он сурат ба 4 бе бақия тақсим мешавад, ки агар (h+k):2 адади ҷуфт бошад.  
Нишонаи тақсимшавӣ ба 5.  Ҳар гуна ададе, бо 5 ва ѐ 0 ба охир мерасад, ба 5 бе бақия тақсим 

мешавад. Масалан: 40:5=8; 100:5=20; 305:5=61; 625:5=25 ва ғайра. 

Нишонаи тақсимшавӣ ба 6. Ҳар гуна ададе, ки ҳам ба 2 ва ҳам ба 3 бе бақия тақсим шуда 
метавонад, пас ба 6 бе бақия тақсим мешавад. Масалан: 84:6=14; 15312:6=2552 ва ғайра. 

Нишонаи тақсимшавӣ ба 7. Барои донистани тақсимшавии бебақия ба 7, мо рақами охирини 
ададро аз адади додашуда интихоб карда, онро ба 2 зарб мезанем ва адади ҳосилшударо аз адади 
боқимондаи додашуда тарҳ мекунем. Агар фарқи боқимонда ба 7 бебақия тақсим шавад, пас адади 
додашуда ба 7 бебақия тақсим мешавад. Агар фарқи боқимонда адади калон бошад, мо амали 

иҷрокардаро то муайян шудани адади додашуда иҷро мекунем. Мисол: Бигзор 298109 адади 
додашуда бошад, он гоҳ амалҳои зеринро бо навбат иҷро мекунем. 

Амали якум: рақами 9-ро ба 2 зарб зада, 18-ро ҳосил мекунем ва онро аз адади боқимондаи 
додашуда, ки 29810 мебошад, тарҳ мекунем.  

Яъне: 29810-18=29792. 
Амали дуюм: боз ҳамин амалро иҷро мекунем, яъне аз 29792 рақами охирон 2-ро ҷудо мекунем, 

ки 2979 мемонад, пас аз 2979 дучандшудаи 2-ро тарҳ мекунем. Яъне аз 2979 дучандшудаи 2, яъне 4-
ро тарҳ карда, 2975-ро ҳосил мекунем. 

Амали сеюмро ҳамин тавр иҷро мекунем. Яъне аз 2975 рақами охиро 5-ро ҷудо мекунем, ки 297 
мемонад. Пас аз 297 дучандшудаи 5-ро тарҳ мекунем, ки 287 боқӣ мемонад. 

Амали чорум: аз 287 рақами охирон, яъне 7-ро ҷудо мекунем, ки 28 мемонад. Пас аз 28 
дучандшудаи 7-ро тарҳ мекунем, ки 14 боқӣ мемонад. Ниҳоят маълум гардид, азбаски 14 ба 7 бе 
бақия тақсим мешавад, пас адади додашудаи 298109 низ ба 7 бе бақия тақсим мешавад. 

Мисоли дигар. Бигзор адади 1102283 адади додашуда бошад, он гоҳ  

амали якум: 110228 − 3 ∙ 2 = 110222; 

амали дуюм: 11022 − 2 ∙ 2 = 11018; 

амали сеюм: 1101 − 8 ∙ 2 = 1085; 

амали чорум: 108 − 5 ∙ 2 = 98; 
амали панҷум: 9 − 8 ∙ 2 = −7; 
Азбаски 7 ба 7 бе бақия тақсим мешавад, пас 1102283 низ ба 7 тақсим мешавад. 

Нишонаи тақсимшавӣ ба 8.Нишонаи тақсимшавӣ ба 8 чунин аст. Агар се рақами охирини адади 
додашуда аз хонаҳои воҳидӣ, садӣ ва ҳазорӣ ба 8 бе бақия тақсим шавад ва ѐ рақами охирини он се 
сифр (000)-ро ташкил диҳад, он гоҳ он адади додашуда низ ба 8 бе бақия тақсим мешавад. Мисол. 
1000 ба 8 бе бақия тақсим мешавад, зеро се рақами охираш 000 мебошад. 1088 низ ба 8 бе бақия 
тақсим мешавад, зеро 088 ба 8 бе бақия тақсим мешавад. Ё 4168 ба 8 бе бақия тақсим мешавад, зеро 
168 ба 8 бе бақия тақсим мешавад. Аммо 4123 ѐ 1100 ба 8 бе бақия тақсим намешавад, зеро 123 ва 100 
ба 8 бе бақия тақсим намешавад. 

Нишонаи тақсимшавӣ ба 9.Нишонаи тақсимшавии ададҳо ба 9 ба монанди нишонаи 
тақсимшавӣ ба 3 аст. Яъне агар суммаи рақамҳои адади додашуда ба 9 бе бақия тақсим шавад, пас 
худи адад ҳам ба 9 бе бақия тақсим мешавад. Мисол. 144 ба 9 бе бақия тақсим мешавад, зеро 
1+4+4=9 ва 9 ба 9 тақсим мешавад. Ё адади 9873 ба 9 бе бақия тақсим мешавад, зеро 9+8+7+3=27 ва 
27:9=3, яъне 27 ба 9 9 бе бақия тақсим мешавад. Аммо 4597 ба 9 бе бақия тақсим намешавад, зеро 
4+5+9+7=25 ва 25 ба 9 бе бақия тақсим намешавад. 

Як нуктаи дигар қобили ѐдоварист, ки Сино дар асари ҷовидонааш «Донишнома» дар бораи 
нишонаи тақсимшавии ададҳо фикрҳои ҷолиб баѐн карда, хусусан дар бораи нишонаи тақсимшави 
ададҳо ба 9 чанд масъала тартиб додааст, ки он дар таърихи риѐзиѐт бо номи «масъалаи Ибни 
Сино» маълум аст [7, с. 34]. 

Нишонаи тақсимшавӣ ба 10. Ҳар гуна ададе, ки бо як сифр (0) ва ѐ зиѐда аз як сифр (ду сифр, се 
сифр ва ғайра) ба охир мерасад, ба 10 бе бақия тақсим мешавад. Аз ин ҷо хулоса карда, нишонаи 
тақсимшавиро ба 10, 100, 1000 ва ғайра муайян кардан мумкин аст. Яъне агар дар адади додашуда 
миқдори сифрҳо дар охири адад баробар ва ѐ бештар дараҷаи адади додашуда аст, пас ба ҳамон 
дараҷаи адад бе бақия тақсим мешавад. Мисолҳо. Ададҳои 4650, 120, 1500, 654000 ба 10 бе бақия 
тақсим мешаванд. Аз ин ададҳои номрафта фақат 1500 ва 654000 ба 100 бе бақия тақсим мешавад. 
Аммо ба 1000 танҳо 654000 бе бақия тақсим мешавад. 

Нишонаи тақсимшавӣ ба 11. Агар фарқи суммаи рақамҳои ҷуфт ва тоқи адади додашуда ба 
сифр (0) баробар бошад ва ѐ ба 11 бе бақия тақсим шавад, пас он адад ба 11 бе бақия тақсим 
мешавад. Мисол. 3465 ба 11 бе бақия тақсим мешавад. Дар адади додашуда рақамҳои 5 ва 4 дар 
хонаҳои тоқ ва рақамҳои 6 ва 3 дар мавқеи ҷуфт ҷойгир шудаанд. Аз ин ҷост, ки (3+6)-(4+5)=0. 
Азбаски дар натиҷа 0 ҳосил шуд, пас 3465 ба 11 бе бақия тақсим мешавад. Мисоли дигар. Бигзор 
29194 адади додашуда бошад, тибқи қоидаи баѐнкардаамон ҳисоб меккунем: (9+9)-(2+1+4)=18-
7=11. Азбаски 11 ба 11 тақсим мешавад, пас 29194 ҳам ба 11 тақсим мешавад. Мисоли дигар. 111 ба 
11 бе бақия тақсим намешавад, зеро (1+1)-1=1. 

Нишонаи тақсимшавӣ ба 12. Азбаски 12 адади таркибии 3 ва 4 аст, пас ҳар адади ҳам ба 3 ва 
ҳам ба 4 бе бақия тақсимшаванда ба 12 бе бақия тақсим мешавад. Масалан 636 ва 300 ҷавобгӯи 
хосиятҳои тақсимшавии бе бақия ҳам ба 3 ва ҳам ба 4 аст (ниг. хосияти тақсимшавии ададҳо ба 3 ва 

ба 4), пас ба 12 ҳам бе бақия тақсим мешавад. Аммо 200 ва 630 ба 12 бе бақия тақсим намешавад, 
зеро 200 ба 4 бе бақия тақсим мешаваду ба 3 не ва 630 ба 3 бе бақия тақсим мешаваду ба 4 не. 

Ин суханонро ба забони формула чунин баѐн кардан мумкин аст. Бигзор abcdefh адади 
додашудаи тақсимшаванда ба 12 бошад. Он гоҳ abcdefh ба 12 бе бақия тақсим мешавад, агар: 

1). a+b+c+d+e+f+h ба 3 бе бақия тақсим шавад; 
2). fh ба 4 бе бақия тақсим шавад ва ѐ (f+h):2 адади ҷуфт бошад. 
Ба ѐд меорем, ки шарти аввал нишонаи тақсимшавӣ ба 3 ва шарти дуюм нишонаи тақсимшавӣ 

ба 4 мебошад. 
Мисол: 170760 
1). 1+7+0+7+6+0=21; 21 ба 3 бе бақия тақсим мешавад. 
2). 6+0:2=6; 6 адади ҷуфт мебошад. 
Мисоли дигар: 61176 

1). 6+1+1+7+6=21  21 ба 3 бе бақия тақсим мешавад 

2). 7+6:2=7+3=10  10 адади ҷуфт 
Нишонаи тақсимшавӣ ба 25. Ҳар ададе, ки ду рақами охираш бо сифр (00) анҷом меѐбад ва ѐ ду 

рақами охираш ба 25 бе бақия тақсим мешавад, пас худи адад ҳам ба 25 бе бақия тақсим мешавад. 
Мушоҳида кардани ду сифр дар охири адади додашуда маълум аст ва ҳамчунин ба ѐд меорем, ки 
ҳамагӣ се адади дурақамаи ба 25 бе бақия тақсимшаванда вуҷуд дорад, ки инҳо 25, 50 ва 75 
мебошанд. Пас муайян кардани нишонаи тақсимшавӣ ба 25 душвор набудааст. Мисолҳо: 100; 625; 
18900; 46875; 24750; 125 ва ғайра 

Нишонаи тақсимшавӣ ба 36. Маълум аст, ки 36 адади таркибии ҳосили зарби 4 ва 9 аст. Пас ҳар 
гуна ададе, ки ҳам ба 4 ва ҳам ба 9 бе бақия тақсим мешавад, пас ба 36 ҳам бе бақия тақсим 
мешавад. (ниг. нишонаи тақсимшавӣ ба 4 ва 9). Мисолҳо: 144; 2232; 1296; 3600 ва ғайра 

Дар навбати худ бояд қайд кард, ки яке аз методҳои ташаккул додани шавқу ҳаваси маърифатии 
хонандагону донишҷӯѐн ба математика - ин ташкилу гузаронидани бозиҳои дидактикӣ дар ҷараѐни 
таълиму тарбия ба шумор меравад. Дар бораи ҷалби хонандагону донишҷӯѐн ба математика 
адабиѐти шавқангези зиѐде [1; 2; 3; 4; 5; 6; 7] мавҷуданд, ки онҳоро, аз як ҷиҳат, бевосита адабиѐти 
методӣ номидан равост ва устодону омӯзгорон метавонанд онҳоро ба сифати маводи иловагӣ ѐ 
ѐридиҳанда истифода баранд. 

Бояд гуфт, ки математика на кам аз фалсафа ба ҷаҳонбинии хонандагону донишҷӯѐн таъсири 
муайян мерасонад. Ба ѐд меорем, ки дар Юнони қадим дар даромадгоҳи Академияи Афлотун 
навишта шуда буд, ки “Касе, ки ҳандасаро намедонад, бигзор ворид нашавад”. Ҳамин тариқ, 
омӯзиши мавзӯи нишонаҳои тақсимшавии ададҳо барои ташаккули ҷаҳонбинию илмии 
хонандагони муассисаҳои таҳсилоти миѐнаю касбӣ ва хусусан касбии омӯзгорӣ таъсири бағоят 
мусбат дорад.  

